
СОЦИО-ГЕОГРАФСКА ТРАНСФОРМАЦИЈА НА СЕЛОТО
ДРУГОВО ПОД ВЛИЈАНИЕ НА ГРАДОТ КИЧЕВО

— Дра га н Василески —

Другово е најголема сеслка населба што лежи во навес­
ната гравитациска сфера на градот Кичево. Расположено е на
левата страна на реката Треска, по должината на стариот пат
Кичево—Охрид во должина од 2 км. Тоа се наоѓа на надморска
височина од 640 метри и оддалеченост од 4.5 км западно од
Кичево. Селото е сместено на три морфолошки целини, две пла-
вини ,повисоката речна тераса и на дното од алувијалната рам-
нина на реката Треска.

Другово има многу поволна географска положба. Особено
поволна положба тоа има спрема Кичево, околните селски на-

селби и комуникациите. Кичево, како стопански, администра­
тивен и културен центар, во голема мера влијаел врз развојот
на оваа селска населба. Исто така, Другово зазема поволна
положба и спрема околните сеслки населби. За нив тоа прет-
ставува помал гравитациски центар. И спрема комуникациите
Другово зазема поволна географска положба. Во најнепосредна
близина на селото минува магистралниот пат Скопје—Кичево—•
Охрид, преку кој Другово се поврзува во правец исток—запад.
Од Другово од магистралниот пат се одвојува регионалниот пат
Кичево—Демир Хисар—Битола, преку кој тоа се поврзува во
јужсн и југоисточен правец. Преку наведениве правци Другово
се поврзува со речиси сите населби што лежат покрај нив или
во непосредна близина.

Заземајќи ваква поволна географска положба особено,
спрема Кичево, селските населби што лежат западно и југо-
источно од него како и спрема комуникациите, Другово, по
градот Кичево се развива како доста силно имиграционо под-
рачје. Како последица на тоа извршени се големи промени, осо­
бено во неговата демографска структура.

ДЕМОГРАФСКА СТРУКТУРА

Бројното движенье на населението е основниот демограф­
ски елемент од кој може да се согледаат промените во вкуп­
ниот број на населението од кој понатаму зависат промените
во другите демографски елементи. За подобро согледувагье на
новонастанатите промени во вкупниот број на населението, ќе
го прнкажеме петото тоа во периодот за кој располагаме со
точни податоци. Податоците за движењето на всупниот број на
населението се земенп од повоените полней во 1948, 1953, 1961,
и 1971 година и податоците за 1978*)  година.

Таб. 1, — Движеше па вкупниот број на населението од с. Другово
по периодот од 1948 до 1978 година

Г одина Вкупно насел. Индекс на
пораст

Просечен
год. пораст

1948 537 — —
1953 615 114,5 13
1961 606 98,5 —1
1971 944 155,7 3,8
1978 1181 125,1 33,8
1971 944 155,7 33,8

') Сиге податоци за 1978 година лично ni собирав на терен.

Од изнесените податоци во таб. 1 се гледаат извршените
промени кои настале во 30-годишниот развој на с. Другово.
Според податоците од првиот попие на населението во 1948 год.
Другово броело 537 жители или 1,4% од вкупниот број на насе­
лението од Општината Кичево. Помету 1948—53 год. бројот на
населението се зголемил за 78 лица или 14,5%, a помеѓу 1953—
61 год. тој се намалил за 9 лица или 1,5%. Меѓупописниот пе­
риод од 1961 до 1971 год. е карактеристичен по брзиот пораст
на населението. Во овој период вкупниот број на населението
се зголемил за 338 лица или 55,7%. Со порастот на бројот се
зголемувало и учеството во вкупниот број на населението од
Општината Кичево од 1,4% на 2,1%. Во последниот период
од 1971 до 1978 год. бројот на населението се зголемил за уште
237 лица или 25,1%, а со тоа Другово вкупно брои 1 181 жител.

Ако бројот на населението од с. Другово во 1948 год. го
означиме со индекс 100, ќе. вндиме дека под оваа индексна
стапка населението се движи само во периодот помету 1953—61
год. (98,5), а додека во другите меѓупописни години 1948—53,
1961—71 и 1971—78 година индексната стапка на порастот се
движи над 100 (114,5 155,7, 125,1). Меѓутоа, во периодот од 1948
до 1978 година вкупниот број на населението се зголемил со
индекс 219,9.

Просечната годишна стапка на порастот на населението
во одделни години доста варира. Помеѓу 1948 и 1953 год. насе­
лението просечно годишно се зголемувало по 13 лица, помеѓу
1961 и 1971 и 1971 и 1978 година населението растело со иста
стапка на пораст од 33,8 лица годишно.

Од изнесените податоци за бројното движење на населе­
нието од с. Другово може да се види дека тоа бројно опаѓало
само во периодот од 1953 до 1961 год., а додека во сите други
периоди тоа бројно се зголемувало. Бројното намалување на
населението се јавува како резултат на емиграционото движење
на муслиманското население за Турција. Меѓутоа, благиот по­
раст на населението помету 1948 и 1953 година е резултат исклу-
чително на природниот прираст на населението, а додека, пак,
зголемениот пораст што го карактеризира периодот од 1961 го­
дина па наваму се јавува како резултат на механичкиот прилив
на населението од околиите селски населби и природниот при­
раст на населението.

Според опаѓањето на индексната стапка на пораст од 155,7
во 1961 год. на 125,1 во 1978 год., задржувањето на иста просеч­
на стапка на пораст при зголемен број население, како и врз
основа на моментната состојба на населението во околните сел­
ски населби од кои населението највеќе мигрира, во иднина
треба да се очекува населението од с. Другово повеќе да расте
по природен отколку по механички пат, како што беше случа-
јот досега.

8*



116

2. Полова структура. Новонастанатите промени во вкуп-
ниот број на населението што се јавуваат како последица на
емиграционите и миграционите движења и нееднаквата дифе-
ренцираност помеѓу наталитетот и морталитетот по пол, во го­
лема мера влијаеле за неднаквиот однос помету половите. Спо­
ред податоците од 1961 год. во Другово повеќе имало женско
отколку машко население. Меѓутоа, во понатамошниот развој
под влијание на однапред наведените фактори состојбата ce
изменила во полза на машкиот пол.

Таб. 2. — Однос помету машкото и женското население од с. Другово
во периодот од 1961 до 1978 година

Година Вкупно % Машко % Женско % Станка на
маскул.

1961 606 100 296 48,8 310 51,2 95,4
1971 944 100 480 50,8 464 49,2 103,3
1978 1181 100 620 52,4 561 47,6 110,5

Од изложените податоци во горната табела за периодот
од 1961 до 1978 год. се гледа дека бројот на двата пола перма­
нентно се зголемува. Со порастот на вкупниот број на населе­
нието разликите помету половите стануваат сё поизразити. Та­
ка, на пример, машкиот пол според податоците од 1961 година
бил и бројно и процентуално помал од женскиот пол. Тој во
таа година учествувал со 48,8% а во 1978 година учеството му
се зголемило на 52,4% од вкупниот број на населението. Спро-
тивно на движењето на машкиот пол, женскиот пол покажува
помал пораст. Овој пол во 1961 година учествувал со 51,2%,
а според бројните показатели во 1978 година учествува со
47,6% или за 3,6% помалку.

Интересно е да се види каков е односот на 100 женски
лица. Од изнесените податоци во таб. 2 се гледа дека само во
1961 год. стапката на маскулинитетот била под 100 (95,4), а
додека во сите други години таа се движи над 100 (103,3, 1971
и 110,5 1978 година). Наспроти тоа односно на половите во
целата Општина Кичево во 1961 и 1971 година бил во полза
на женскиот пол. Во овие години на 100 женски лица се паѓале
по 99 машки лица. Меѓутоа, ако таквиот однос rô разгледаме
по старосни групи, ќе видиме дека со најнеизедначен однос е
старосната група од над 65 години, каде на 100 женски лица
се паѓаат по 122,5 машки и старосната група од 20 до 64 го­
дини, каде на 100 женски се паѓаат по 116,2 машки лица. Ста­
росната група од 0 до 19 години има приближно изедначен
однос, така што на секои 100 женски лица се паѓаат по 102,4
машки.

е

Од изнесените податоци за половата структура на населе­
нието од с. Другово, поради дејството на различни фактори
машкото население преовладува над женското. Особено тоа е
изразено кај населението од зрелата и старата старосна група
а кај старосната група до 19години разликите помеѓу половите
се послабо изразени. И во иднина треба да се очекува подобру-
вање на ваквта структура. Тоа може да се заклучи од одиосот
помету населението кај населението до 10-годишна возраст, каде
преовладува женското население над машкото. Така, на при­
мер, иа 100 женски лица се паѓаат по 76,8 машки.

3. Старосна структура. Извршените промени во вкупниот
број на населението и половата структура не се одразиле така
силно врз овој демографски елемент. Малите промени кои се
јавуваат во 25-годишниот период би се објасниле како процес
на природно старење на населението. Судејќи по опаѓањето на
вкупниот број на населението помету 1953 и 1961 година и не-
говиот брз пораст во периодот од 1961 година па наваму би
требало разликите во старосната структура да бидат поизра-
зени. Меѓутоа, ваквото нешто упатува на тоа дека при смалу-
вагьето на бројот на населението во првиот период, предизви­
кан од емиграцијата на муслиманското население за Турција,
и брзиот пораст на населението во вториот период, што ce ја-
вува како последица на миграционите движења на населението
од околните селски населби кон Другово, се доселувало такво
население какво што и се иселувало. Движењето на трите по-
важни старосни групи може да се види од следнава табела.

Таб. 3. — Старосна структура на населението од с. Другово
во периодот од 1953 до 1978 година

Страни групи 1953
€ ■

7» 1961 °/ 1971 % 1978 %

од 0 до 19 289 48,5 300 49,5 452 48 504 42.7
од 20 до 64 272 44,2 262 43,3 428 45,5 588 49,8
над 65 год. 45 7,3 44 7,2 62 6,5 89 7,5
в купно 615 100 606 100 944 100 1181 100

Од изнесените податоци во таб. 3 се гледа дека во перио­
дот од 1953 до 1978 година, сите три старосни групи покажуваат
пораст. Со нај голем пораст се одликува старосната група од
20 до 64 години, односно таа бележи пораст од 116%. Исто
така и старосната група од над 65 години бележи доста висок
пораст од 98%, а старосната група од 0 до 19 години во исто
време се зголемила за 75%. Судејќи по движегьето иа учеството
на одделни старосни групи во вкупниот број на населението,
можеме да речеме дека тие во одредени временски периоди
доста варираат. Така, на пример, од 1953 до 1961 година 

младото население од 0 до 19 години го зголемило своето уче-
ство за 1% (од 48,5 на 49,5%) а од 1961 до 1978 година неговото
учество постојано се намалувало, од 49,5% на 42,7%. Спротивно
на претходната старосна група, старосната група од 20 до 64
години во првиот период го смалила своето учество од 44,2%
(1953 год.) на 43,3% (1961 год.), а во вториот период од 1961
до 1978 година учеството на оваа старосна група се зголемило
од 43,3% на 49,9%. Учеството на старото население со над
65 год. опаѓало од 1953 до 1971 година од 7,3% на 6,5%. а по­
мету 1971 и 1978 година тоа го зголемило своето учество во
вкупниот број на населението од 6,5% на 7,5%.

Според бројните показатели од 1978 година можеме да
речеме дека населението од с. Другово е младо, но не е мал
бројот на зрелото работоспособно население. Земеио во целина
Другово располага со голем број зрело активно население а
не е ниту мал бројот за неговото понатамошно зголемување.

Ако извршиме споредувагье помету бројните показатели
од 1978 год. и показателите од поранешните години, ќе видиме
дека од 1961 год. наваму населението од с. Другово има тен-
денција на понатамошно старееше. На тоа упатува проценту-
алното смалуваше на учеството во вкупниот број на населе­
нието на младата старосна група од 0 до 19 години од 49,5%
на 42,7% или за 6,8% помалку. Наспроти тоа, се зголемува уче­
ството на двете други групи.

4. Природно движеше на населението. Иако, земено во
целина, природното движеше претставува биолошки процес, се-
пак врз него во помала или поголема мера дејствуваат и низа
други фактори, како што се: општествените, економските, пси-
холошките и други. Борбата за се подобри животни услови и
повисок животен стандард секако дека влијае и врз смалува-
шето на наталитетот и морталитетот. Движешето на наталитетот,
морталитетот и природниот прираст на населението може да се
види од следнава табела.

Таб. 4. — Движеше на наталитетот, морталитет и природниот прираст
на населението од с. Другово во периодот од 1953 до 1978 година

Година Наталитет Морталитет Природен прираст

1953/60 204 79 125
%о 41,4%« 16,5%« 24,4%.

1961/70 202 64 138
%о 22,5%« 7.0%« 15,0%.

1970/78 158 55 103
%. 16,7%« 5,8%« 10,9%.

Од табеларниот преглед бр. 4 се гледа дека во периодот
од 1953 до 1978 год. сите три компоненти бележат опаѓање.
Ваквото нагло опаѓање на стапката на порастот се должи на
влијанието на повеќе фактори. Уште на почетокот истакнавме
дека општа тенденција на населението од Општината Кичево,
Републиката и цела Југославија е смалувагье на сите три стап-
ки. Мегутоа, како што се гледа од табелата, при зголемен број
население опаѓа стапката па пораст кај трите компоненти, што
е спротивно на вкупниот пораст на населението. Но овде треба
да се истакне дека стапката на наталнтетот би била далеку
поголема ако при мнграционите движегьа не се доселувало на­
селение кое не го извршнло овој циклус.

Во дваесетгодишниот период наталнтетот е во постојано
опаѓањс. Највисок наталитет е забележан во периодот од 1953
до 1960 година. Во овој период вкупно биле родени 204 деца
а наталитетната стапка изнесувала 41,4%о. Во понатамошниот
период и бројот на вкупно родените деца п наталитетната стап­
ка постојано опаѓа. Така, во периодот од 1961 до 1970 година
вкупно биле родени 202, деца а наталитетната стапка се нама­
лила на 22%о. Во последнпот период бројот на вкупно родените
деца опаднал од 202 на 158, а наталитетната стапка во исто
време опаднала од 22 на 16,7%о.

И кај морталитетот состојбата е епична. Во првиот период
од 1953 до 1960 година бил забележан највисок морталитет на
населинието а наедно и највнсока морталитетна стапка. Во
овој приод вкупно умреле 79 лица а стапката на морталитетот
изнесувала 16%0. Помету 1961 и 1970 год. вкупно умреле 64
лица, а стапката на морталитетот се намалила на 7%о. Во
последниот период од 1971 до 1978 год. и вкупниот број на
умрените лица и стапката на морталитетот биле најниски. Во
овој период вкупно умреле 55 лица а стапката на морталитетот
опаднала на 5,8%о-

Од посебно значегье е да се види какво е движењето на
умрените доенчиња во вкупниот број на умрените лица. Во
првиот период од 1953 до 1960 год. од вкупно умрени 79 лица,
40 или 50,6% опаѓало на доенчшьата. Во периодот од 1961 до
1970 год. од вкупно умрени 64 лица, 16 или 25% биле доен-
чиња, а помету 1971 до 1978 година од вкупно умрени 55 лица,
9 или 16,3% биле доенчиња.

Настанатите промени кај наталнтетот и морталитетот вли-
јаеле врз промените на природниот прираст на населението.
Од податоците се гледа дека највисока стапка на природен при­
раст од 25,4% била забележана во периодот од 1953 до 1960
год., односно кога имаме и највисока наталитетна стапка на
населението од с. Другово. Во понатамошниот период со опа-
ѓањето на наталнтетот опаѓала и стапката на природниот при-
оаст. Во периодот од 1961 до 1970 год. стапката на природниот 

прираст опаѓала од 25,4%о на 15%0 или за 10,4%» помалку во
споредба со претходниот период. Помету 1971 и 1978 год. стап-
ката на природниот прираст изнесувала 10,9%о. Ако ja споре-
диме стапката на природниот прираст од периодот 1953 до 1978
година ќе видиме дека таа опаднала за 14,5%.

Во набљудуваниот период од 1953 до 1978 година Другово
од природен прираст се зголемнло за 562 лица. Просечно го­
дишно најмногу лица Другово добивало во периодот 1953—60
год. ПО' 15,6 лица, во 1961—70 по 13,8 а во 1971—78 година тоа
просечно годишно од природен прираст се зголемувало по
12,8 лица.

Од изнесените податоци за природното движенье на насе­
лението од с. Другово се гледа дека тоа има тежнение кон
понатамошно смалување како на наталитетот така и на морта-
литетот, а со тоа и на природниот прираст на населението. Осо­
бено радува податокот за смртноста на доенчигьа, чие учество
во вкупниот број на умрените лица се смалува низ целиот ана­
лизиран период. Ваквото нешто, зборува дека и негата и живот­
ните услови во кои се развиваат доенчињата се далеку попо-
волни отколку што биле во претходните периоди.

Национален состав. Во ниедна друга демографска компо­
нента не се извршени толкави промени во текот на триесетго-
дишниот период како што е случајот со националниот состав во
с. Другово. Според податоците од пописот во 1948 година населе­
нието од с. Другово 89% го сочинувале муслимани. Македон­
ското население во истата година учествувало со само 11% од
вкупниот број на населението. Меѓутоа, последиците од емигра-
цијата и миграцијата во целост ja изменило ваквата состојба,
така што во 1978 година населението во с. Другово 80,6%
го сочинувале Македонци а муслиманите учествувале со само
17,3% во вкупниот број на населението.

Таб. 5. — Национален состав на населението од с. Другово
за год. 1948, 1971, 1978

Народност 1948 % 1971 % 1978 %

Македонци 59 И.0 754 79,1 925 80,6
муслимани како над. 478 89,0 171 18,0 205 173
Албанци — — 17 1,8 24 2,0
други — — 2 0,1 5 03
вкупно 537 100,0 944 100,0 1181 100.0

Од табелата 6 се гледа дека во периодот од 1948 до 1978
год. бројот на македонското население постојано се зголему­
вало. Во наведениот период тоа бројно се зголемило за 893 

лица или за 16 пати повеќе. Со порастот на вкупниот број на
населението се зголемило и учеството на македонското населе­
ние од 11% во 1948 на 80,6% во 1978 год. Наспроти тоа, бројот
на муслиманското население во истиот период имал спротивен
тек. Тоа во 1948 год. броело 478 лица или 89% од вкупниот број
на населението. Меѓутоа, како последица на емиграцијата на
тоа население за Турција, што се јавува од почетокот на педе-
сеттите а трае cè до средината на шеесеттите години, тоа број-
но се намалило за 307 лица или за 64,2% во 1971 година.

Меѓутоа, од 1971 година па наваму тоа покажува пораст
од 34 лица или од 19,9%. И покрај ваквиот пораст, забележан
во последниот период, неговото учество во вкупниот број на
населението опаднал од 18% (1971) на 17,3% (1978 г.). Во Дру­
гого живее и албанско население. Тоа во 1971 год. броело 17
лица или 1,8%, а во 1978 год. 24 лица или 2,0% од вкупниот
број на населението. Другите се претежно жени кои дошле на
постојано живее во ова село.

6. Домакинства и нивната структура. — Општиот пораст
на вкупниот број на населението го условил порастот на до­
макинствата, меѓутоа, порастот на домакинствата се јавува по-
веќе како последица на механичкиот прилив на домакинства
отколку што тие природно растат. Со порастот на вкупниот број
на домакинствата се менува нивната структура.

Таб. 7. — Движење на вкупниот број на домакинствата во с. Другого
во периодот од 1948 до 1978 година

Година 1948 ипдкс 1953 индекс 1961 индекс 1978 индекс 1978 индекс 

бр. на дом. 109 100 105 96,3 111 105,7 176 158,5 270 153,4

Од изложените податоци во табелата 7 се гледа дека во
периодот од 1948 до 1978 год. бројот на домакинствата посто-
јано растел, со исклучок во меѓупописниот период од 1948 до
1953 година, кога вкупниот број опаднал за 4 домакинства или
за 3,6%. Во наредниот период помеѓу 1953 и 1961 година спро-
тивно од опаѓањето на вкупниот број на населението во овој
период, бројот на домакинствата пораснал за 5 дом. или 5,7%.
Меѓутоа, помеѓу 1961 и 1971 год. вкупниот број на домакин­
ствата се зголемил за 65 дом. или 58,5%. Во периодот од 1971
до 1978 година вкупниот број на домакинствата се зголемил за
уште 94 дом. или за 53,4%.

Ако за 1948 година земеме за основа индекс 100, ќе видиме
дека само под таа индексна стапка се движат домакинствата
во 1953 год. (96,3). Во другите периоди индексната стапка на
пораст се движи над 100 (105,7, 158,5 и 153,4). Најголем пораст
на индексната стапка од 158,5 е забележан во истиот период 

кога имаме и иајголем пораст на населението во периодот од
1961 до 1971 год. Меѓутоа, ако направиме споредба помеѓу
индексната стапка на пораст кај бројот на населението и ин­
дексната стапка кај бројот на домакинствата во периодот од
1971 до 1978 година, ќе видиме дека двете стапки опаѓаат во
споредба со претходниот период (155,7 на 125,1 кај населението
и 158,5 на 153,4 кај домакинствата), ио падот кај бројот на
домакинствата е помал отколку што е тоа кај бројот на насе­
лението.

Опаѓањето на бројот на домакинствата во првиот меѓупопи-
сен период, пред cè, се должи на емиграционите движења на
муслиманските домакинства за Турција, а зголемениот пораст
на домакинствата од 1961 год. наваму се јавува како последица
на миграционите движења на населението од околните селски
населби кон Другово и од распаѓањето иа големите патриар­
хални заедници.

Иако немаме податоци за структурата на домакинствата
по народност за претходните години, сепак врз основа на пода-
тоците од 1978 година можеме да речеме дека во таа година
80,6% од домакинствата се македонски, 17,3% муслимански а
само 2,1% албански.

Особено е интересно да се види каква е структурата на
домакинствата по бројот на членовите за годината 1978.

Таб. 8. — Домакинства според бројот на членовите во 1978 година

Г одина
1978 1 2

Број на домакинства со
3 4 5 6 7 8 9

вк. 270 5 35 30 74 65 35 15 8 3

Од горните податоци се гледа дека најголем е бројот на
домакинствата кои се составени од 4 и 5 члена. На нив отпаѓа
51,5% од вкупниот број домакинства. Најмал е бројот на дома­
кинствата кои се составени од 1,8 и 9 члена. Тие учествуваат
со само 5,9%. На другите домакинства, кои бројат по 2, 3, 5
и 6 члена, отпаѓа 42,6% од вкупниот број домакинства.

Меѓутоа, ако ги поделиме домакинствата на три групи:
мали до 3 члена, средни од 4 до 6 и големи над 7 члена, ќе
видиме дека со најголемо учество во вкупниот број домакин­
ства се средните по големина домакинства кои учествуваат со
64,4%, малите по големина домакинства учествуваат со 26%,
а на големите отпаѓа само 9,6%.

Според изворите на приходи домакинствата од село Дру­
гово можат да се поделат на три групи: домакинства кои ко- 

ристат приходи од земјоделството, мешани домакинства и до­
макинства кои користат приходи од неземјоделство. Во 1971
год. од вкупио 176 домакинства, 88 или 50% користеле приходи
од иеземјоделство, 58 или 33% биле мешани а само 30 дом.
или 17% користеле приходи чисто од земјоделството. И во
1978 година на неземјоделски домакинства отпаѓа 150 дом. или
55,6%, мешаните учествуваат со 85 дом. или 31,5% а земедел­
ските со 35 дом. или 12,9% од вкупниот број домакинства.

Од изложените податоци за домакинствата во с. Другово
се гледа дека сите три групи домакинства во периодот од 1971
до 1978 година бројно се зголемуваат. Неземјоделските дома­
кинства бројно се зголемиле за 62 дом. или 70,4%, мешаните
за 27 или 46,5% а земјоделските само за 5 или 16,6%.

7. Активност на населението. Настанатите промени во
вкупниот број на населението, половата и старосната структура
и другите демографски елементи во голема мера повлијаеле и
врз настанатите промени кај активното население од с. Дру­
гово. Врз промените на активното население, исто така, силно
повлијаел брзиот општ стопански и општествен развиток на
градот Кичево. Промените на градските функции и проширу-
вањето на дејностите отвориле простор за поширока активност
на населението од с. Другово. Имело, во 1953 година, кога Ки­
чево претставува стопански слабо развиен центар во истоиме-
ната општина, населението од с. Другово претежно се занима­
вало со земјоделство. Меѓутоа, со промените на градските функ­
ции и проширувагьето на дејностите особено иеземјоделските,
населението од оваа селска населба постепеио започнало да
преминува од земјоделско во иеземјоделско. Огтштествено-еко-
номските промени, исто така, влијаеле и врз односот помету
активното население, издржуваното и лицата со лични при-
мања. Движењето на овие три категории ќе го прикажеме на
следнава табела.

Таб. 9. — Однос помету активните лица, лицата со лични примања
и издржуваннте лица во периодот од 1953 до 1978 година

1953 615 100 214 34,7 6 1,0 395 64,2

1971 606 100 211 34,8 — — 395 65,2

1971 944 100 290 30,7 16 1,7 638 67,3

1978 1181 100 386 32,7 41 3,5 754 63,8

Од табеларниот преглед се гледа дека постои извесно ко-
лебање во движегьето кај сите три категарии. Земено во цели­
на, сите три категории во периодот 1953—78 година бројно се
зголемиле.

Бројот на активното население во овој период се зголемил
за 172 лица или за 80,4%. Најголем броен пораст кај активното
население е забележан во периодот од 1971 до 1978 година од 96
лица или 33,1%. Негативен броен пораст е забележан во пери­
одот од 1953 до 1961 година од 3 лица или 1,4%.

Број от на издржуваното население перманентно се зголе-
мувал низ целиот анализиран период. Помеѓу 1953 и 1961 го­
дина, за разлика од активното население, чиј број се смалил,
бројот на издржуваните лица го задржал истото ниво од 395
лица. Мегутоа, во периодот од 1961 до 1971 година издржу­
ваното население бројно се зголемило за 243 лица или 61,5%.
Помету 1971—78 год. бројот на издржуваното население се зго­
лемил за 107 л. или 16,7%, што во споредба со претходната
година е за 44,8% помало.

Наспроти тоа, бројот на лицата со лични примања има
поинаков тек во споредба со двете предходни категории. Во
1953 година имало 6 лица кои имале лични примања, но во
1961 година нивниот број се свел на минимум. Помету 1961 и
1971 година нивниот број изнесувал 16 лица. Во периодот од
1971 до 1978 година лицата со лични примања се зголемиле за
25 или 156,2%.

Во зависност од промените во вкупниот број на трите ка­
тегории се менува и учеството во вкупниот број на населени­
ето. Така, на пример, учеството на активното население од 1953
до 1971 година се намалило од 34,7 на 30,7% или за 4% по-
малку. Меѓутоа, од 1971 до 1978 година неговото учество се
зголемило од 30,7 на 32,7% или за 2% повеќе.

Учеството на издржуваното население постојано растело
од 1953 до 1971 година. Во овој период тоа се зголемило од
64,2% (1953) на 67,3% (1971 г.), а помету 1971—78 година него­
вото учество во вкупниот број на населението опаднало за
3,5%.

Бројот на лицата со лични примања, како што видовме
од периодот на 1961—78 година покажува постојано зголему-
вавье, а со тоа расте и неговото учество во вкупниот број на
населението. Тоа во 1971 год. учествувало со 1,7% а во 1978
година со 3,5%.

Од посебна важност е да се види каква е структурата на
населението по дејности. Тоа може да се види од следнава
табела.

Таб. 10. — Активност на населението по дејности
во периодот од 1953 до 1978 година

1953 214 1 1 171 1 12 1 7 20 —
°/o 100 0,5 0,5 79,9 0,5 5,6 0,5 3,2 9,3 —

1961 211 26 5 124 7 9 9 2 35 —
% 100 123 2,3 58,9 3,0 4,3 1,4 0,9 16,6 —

1971 290 70 13 131 7 7 8 13 16 25
% 100 243 4,4 453 2,4 2,4 2,7 4,5 5,5 8,5

1978 386 154 20 150 16 10 12 9 12 3
% 100 39,9 5,2 38,8 4,1 2,6 3,1 2,3 3,1 0,9

Од изнесените податоци во горната табела се гледа дека
во периодот од 1953 до 1978 година настанале големи промени
во структурата на активното население по дејности. Ваквите
промени, пред се, се должат на извршените промени во деј-
иостите на градот Кичево. Со неговиот побрз стопански и оп-
штествен развиток и проширувањето на дејностите се проши-
руваат и деј постите со кои се занимава активното население
на с. Другово.

Индустријата и рударството се стопански гранки со кои
најмногу се занимаваат активните лица. Во 1953 година со оваа
дејност се занимавало само едно лице, а во 1978 година во ин-
дустријата и рударството биле вработени 154 лица, или 39,9%
од укупно активните лица, кои претставуваат 5,8% од вкупниот
број индустриски работници во Општината Кичево.

Со земј одел ска активност населението повеќе се занима­
вало во времето кога послабо биле развиени другите дејностн.
Така, на пример, во 1953 година со оваа дејност се занимавало
79,9% од вкупниот број активни лица. Меѓутоа, во понатамош-
ниот период, кога индустријата, рударството и другите де јпости
побрзо се развиваат, и бројот и учеството на активните лица
кои се занимаваат со земјоделска дејност опаѓа, така што тие
опаднале од 79,9% во 1953 на 38,8% во 1978 година.

Од другите дејности, особено по бројниот пораст и по зго-
леменото учество се истакнуваат активните лица вработени во
шумарството, градежништвото, трговијата и угостителството.
Меѓутоа, бројот на активните лица што се занимаваат со со-
обраќај, занаетчиство и други дејности доста варира.

Од изложените податоци за движегьето на активното насе­
ление од с. Другово се гледа дека тоа има тенденција кон
понатамошно зголемување на активните лица. Како што се гле­
да од податоците, бројот на активните лица постојано се зголе-
мувал во секундарните и терциј ариите дејности, а додека посла-
бо растел во примарните дејности.

8. Образовна структура на населението. Писменоста и
школската подготовка се два основни показатела од кои може
да се види на кој степен од образованието се иаоѓа населени­
ето. Подобрените општествеио-економски услови позитивно се
одразиле врз писменоста на населението. Меѓутоа, иако во
целиот повоен период се оди кон иаполна ликвидација на не-
писменоста, сепак, тоа не е во целост сторено, особено кај
населението од постарите години.

Поради различните методолошки пристапи кон нзведува- ■
тьето на пописите по Втората светска војиа тешко е да се при-
каже како се движела писменоста на населението во сите по-
писни години. Споредување на податоците може да се извршн
само помеѓу пописот на населението од 1961 година и подато­
ците од анкетирагьето на с. Другово во 1978 година.

Таб. 11. — Школска подготовка на населението од с. Другово
спрема пописот од 1961 година и податоците од извршената

анкета во 1978 година

Школска подготовка 1961 1978

број 7, број О/
/о

без школ, подготовка и до IV од. 530 96,3 461 49,4
основно училиште 14 2,5 275 29,5
школа за КВ и ВКВ 4 0,7 85 9,1
средно стручно училиште 2 0,3 74 7.9
гимназија 1 0,2 16 1,7
виша школа — — 8 0,9
висока школа и факултет — — 14 1,5
в к у П H о 551 100,0 933 100,0

Иако располагаме со податоци само за школската подго­
товка на Другово за периодот од 1961 до 1978 година, нзврше-
ните промени во овој период се доста значајни и позитивни.
Во овој период настанати се промени во сите групи. Бројот на
лицата без школска подготовка и со 4 одделенија е во постојано
опаѓање. Тој број се намалил за 69 лица а со тоа опаднало
учеството во вкупниот број на населението постаро од 10 годи­
ни од 96,3% на 49,4% или за 46,9%. Особено е зголемен бројот
на лицата што имаат основно училиште. Тие во 1961 година 

учествувале со само 2,5% а во 1978 година нивпото учество е
зголемено на 29,5% или за 27%. Исто така се зголемил и бро-
јот на лицата што имаат завршено школа за КВ и ВКВ ра­
ботници. На нив во 1961 година отпаѓало само 0,7% или
4 лица, а во 1978 година вкупно имало 84 лица или 9,1%.
Исто така и бројот на лицата што имаат завршено средиа струч­
ка спрема брзо се зголемил од 2 во 1961 на 74 лица во 1978
година. И кај другите школски подготовки лицата се во посто-
јаи пораст. Со гимназија во 1961 година имало само едно лице,
а деиеска со другите подготовки немало ниту едно. Меѓутоа,
во 1978 год. со гимназија имало 16 а со пиша, висока школа
и факултет 22 лица.

Особено е интересно да се види какво е населението по
школска подготовка по пол. Во 1978 година во Другово од
вкупното население, постаро од 10 години имало 933 лица или
79%. Од нив вкупно женски лица со основно училиште имало
399 или 42,7%, со средна школа 39 или 4,2%, а со впша, висока
школа и факултет имало само 2 лица или 0,2 % од вкупииот
број па населението. Наспроти тоа, машките лица се побројни
во повисоките школски групи. Со основно образование вкупно
имало 337 машки лица или 36,1%, со средна школа и школа за
ВК и ВКВ работници 136 или 15%, а со виша, висока школа
и факултет вкупно 22 или 2,3% од вкупниот број на населени­
ето постаро од 10 години.

Од изнесените податоци за образовната структура на на­
селението се гледа дека тоа постојано оди кон подигпување на
образовното ниво. Меѓутоа, cè уште постои голема диференци-
раност на школската подготовка помеѓу половите. Иако жен­
ските лица во целост се помалубројни, сепак cè уште е мало
нивното учество во групите од повисокото образование. Спро-
тивно на тоа, машките лица cè повеќе и повеќе го зголемуваат
својот број во средните, вишите, високите школи и факулте­
тите. Таквите разлики доаѓаат оттаму што cè уште му се при­
дава поголема важност на машкиот отколку на женскиот пол.

ЗАКЛУЧОК

Од изнесените податоци за населението од с. Другово мо­
же да се види дека тоа е постојано изложено на промени во
неговата структура. За ваквите брзи промени во голема мера
влијаела поволната географска положба што ja зазема Другово
спрема градот Кичево, околните селски населби и комуникаци­
ите. Нагласено значеше има поволната положба што ja зазема 

спрема Кичево, кој ce јавува како иајголем стопански, култу­
рен и административен центар во истоимената општина.

Од изложените податоци може да се заклучи дека во три-
есетгодишниот период Другово силно популациски расте а со
таквиот пораст на населението извршени се промени речиси во
сите демографски елементи. Тоа, за овој период двојно го зго-
лемило населението. Машките лица преовладуваат над жен­
ските, што не е случај на ваквиот однос во 1961 година, бидејќи
во таа година женските лица биле побројни од машките. Од
податоците за страосната структура на населението може да се
види дека со учеството од 42,7% на старосната група од 0 до 19
години во 1978 година населението на с. Другово е младо.

Другово за време на набљудуваниот период од 1953 до
1978 година постојано го смалува наталитетот (од 41,4%0 во
1953 год. на 16,7%о во 1971/78), морталитетот (од 16%о во 1953/60
на 5,6%о во 1971/78 год.) и природниот прираст на населението
(од 25,4%0во 1953/60 на 10,9%о во 1971/78 год.). Со вкупниот по­
раст на населението се зголемува бројот на домакинствата. Тие
бројно се зголемиле од 109 дом. во 1948 год. на 270 во 1978 год.
или за 147,7% во однос на 1948 година. И активности на насе­
лението во истиот период е во пораст. Во 1953 година вкупно
имало 214 активни лица а во 1978 386. Меѓутоа, порастот на
активното население е помал од порастот на издржуваното.
Од податоците за образовната структура на населението се гле­
да дека Другово тежи кон натамошно зголемување на бројот
на образованите лица, особено со средно и повисоко образо­
вание.

LA TRANSFORMATION SOCIO-GEOGRAPHIQUE DE VILLAGE
DE DRUGOVO SOUS L’INFLUENCE DE LA VILLE DE KICEVO

Dragan Vasilevski

(Résumé)

Drugovo est le plus grand des villages qui se trouvent dans
la sphère de gravitation de la ville de Kicevo. Il a un site géo­
graphique exceptionnellement favorable par rapport de Kicevo,
des autres habitations villageoises voisines et des communications.

Grâce à se site, après la Deuxième guerre mondiale dans
le développement libre de la Yougoslavie socialiste, la population
de Drugovo a augmenté.

Après le premier recensement de la population daprès guerre
Drougovo avait 537 habitants tandis que d’après les donnés de
1978 il en a 1181 ou le doble. Ce changement du nombre de la
population a provoqué un changement profond dans la structure
même du village. Par exemple le nombre d’habitanst mâles est
supérieur à celui des femmes (de 48,8% en 1961 à 52,4% en 1978)
De même il y a des changements dans la structure de l’âge de la
population. La participation des jeunes habitants de 0—19 ans
à partir de 1961 diminue de la façon permanente (de 49,5% en
1961 à 42,7% en 1978). Le taux de la natalité, de la mortalité et
de l'accroissement naturel à partir de la période de 1953/60 à
nos jours diminue aussi. Ainsi, l’accroissement naturel dans la
période de 1953/60 est 25,4% et dans la période de 1971/78 son
taux a diminué à 10,9%.

Quant à la structure populaire, la situation de l’an 1948 est
totalement changée. Alors la population musulement constituait
89% du nombre total des habitants. Pourtant, d’après les données
de 1978 il y en a seulement 17,3% de la population totale. Cer­
tainement, la participation de la population macédonienne aug­
mente toujours dans la période de 30 ans. En 1948 il y en avait
seulement 11% tandis qu’en 1978 les macédoniens ont augmente
le nombre à 80% de la population totale.

Le nombre des foyers pendant toute la période accroît sans
arrêt. En 1948 il y en avait au total 109 tandis qu en 1978 le
chiffre monte à 270. Avec l'accroissement total leur structure
change aussi relative au nombre des membres et des revenus. En
1971 de 176 foyers, 88 ou 50% utilisaient les revenus non-agricoles,
58 ou 33% étaient mixtes et seulement 30 foyers ou 17% utili­
saient la terre comme la seule ressource des revenus. D’après
les données de 1978 le nombre de toutes les familles augmente.
Pourtant la participation des familles mixtes et purement agri­
coles, diminue tandis que celles dont les ressources naturelles ne
proviennent pas de la terre augmente.

9 Географски разгледа




